
缺而小民亦當愛念所遣各官母得科擾

九月　上以四方災異命輔臣撰旨諭上下同加修省大

學士費宏等奏用度不能節省則民財竭於科歛工匠不

能停減則民力勞于奔走近京地土半爲莊田而民閒養

馬當差之費無從辦納入庫錢糧賠納過多而遠方承領

管解之人無所控愬太倉無三年之栗而宂食者收充不

已京營無十萬之兵而做工者借撥不休況忠直之士以

觸忤得罪而未蒙寬宥臺諫之臣以敢言爲軄而每加詰

責有罪當刑者屢經審錄而不爲處決無𡨚可辯者或加

優旨而仍令看詳皆足以下致民怨上于天和又前日

皇上憫念民窮欲暫停仁壽官役臣等不能將順　聖意

若因修省暫且停止亦未爲不可也䟽入　上日覽䟽具

見忠愛輔導之意近日或雨雹或星變朕以惶懼故命卿

等撰旨省察此非下民之咎其失在朕也卿等所奏工役

未造者停止見造者亟完各監局匠人等係是舊額除奉

旨外母得煩擾京營之軍令兵部議處言官以盡軄爲實

輕率者亦宜治戒因有罪迫生窮民以𡨚抑致死令法司

從公審處其餘事宜所司酌議以聞于是工部尙書趙璜

請罷玉德殿等工倂世廟及仁壽宫完日乃可議興他工

上納其言倂罷仁壽宮召採木侍郎王軏來京

--

十一月先是甘肅之捷諸臣恩廕有差而參隨人等均陞

一級似爲過濫及查尙書金獻民杭雄俱照欽依額數各

二十員名而張忠諸人等反至九十員名科臣鄭自璧奏

之不報○命再註尙書伊訓倂　聖祖所製洪範註與近

日御製無逸分爲三書共成一帙復命將皋陶伊訓無逸

註釋名日書經三要○召一清入內閣起致仕兵部尙書

王憲代憲至則請征勦如一清言　上竟不許

丙戌〈嘉靖五年〉

正月　上製咏春及四景詩屬宏和親序其端名曰咏春

同德錄○户科管律言兩淮鹽課舊制七十二萬引有奇

异常股四分以給工役賑濟之需存積六分非國家大事

邊警有急未嘗擅開粮草皆輸本色未嘗濫收銀價是以

國不言虛邊不吿歉正德中改常股存積皆爲正課破例

生奸遂令商人自請開中又皆折收銀價緩急無備臣請

自嘉靖五年始盡復舊規則公私兩便從之

二月虜亦卜刺住牧寧夏賀蘭山後將以冰合渡河入套

提督王憲總兵杭雄却之○御史雷應龍請罷光祿寺歲

供鳥獸飼肉一萬六千餘觔秫豆五千二百石命所司覆

數以聞○户部尙書致仕韓文卒贈太傅謚忠定

　〈按文清心寡欲凝厚雍粹又奮勵克養識量益宏居常抑抑至臨大事斧斷霆擊之死不撓卒年八十六所著〉

